CADRO COMPARATIVO DICTAME 04/03


DICTAME CES 04/03

OBSERVACIÓNS PARTICULARES

(Dirección Xeral de Relacións Parlamentarias 24-10-03)

 

Observación particular 1ª.- 

O CES considera positiva a reducción da base impoñible do imposto si se corresponde cunha medida social, como é a establecida no punto 2 do artigo 1 respecto ó síndrome tóxico, sen embargo o CES entende que non se deberían permitir reduccións que actúen contra a progresividade da imposición directa e incluso a práctica desaparición da mesma, como a establecida no apartado 1 deste artigo, sen ningunha discriminación por razón de renda.

Tampouco parece de equidade fiscal, nin coherente co texto da Lei do Tributo (art.20), que a dita reducción non se aplique tamén ó Grupo II.


Artigo 4.-

Non se introduce a modificación.



Observación particular 2ª.-

O CES non considera oportuna a modificación do tipo de gravame na modalidade de actos xurídicos documentados que recae sobre os documentos notariais nos que se renuncia á exención do IVE, por carecer de xustificación económica, e por considerar  que vai provocar o encarecemento do xa de por si elevadísimo prezo da vivenda en Galicia. O CES entende que é unha medida meramente recaudatoria e pouco favorecedora dos aspectos sociais, entre eles o acceso á vivenda.


Artigo 3.-

 Non se introduce a modificación

Observación particular 3ª.-

O CES considera que, por analoxía coa normativa laboral, (IV Convenio Colectivo Único para o persoal laboral da Xunta de Galicia), no artigo 6 do Anteproxecto de Lei debería engadirse o seguinte parágrafo:

b) ”Os traslados serán negociados na Mesa Xeral ou Comisión Paritaria de seguimento, creada ó efecto, das devanditas adscricións”.

O CES considera que nas súas tres últimas liñas deste artigo, o novo punto 7 engadido ó artigo 27 da Lei 4/1988, establece que esta adscrición terá carácter definitivo cando o funcionario ocupara con tal carácter o posto de orixe. 

O CES entende que na medida en que a causa (motivos de saúde ou rehabilitación do funcionario, do seu cónxuxe ou dos fillos ó seu cargo) da adscrición a posto de traballo en distinta unidade ou localidade, será na xeralidade dos casos de índole transitoria, non ten lóxica impoñer o carácter definitivo da adscrición.


Artigo 7.-

Non se introduce a modificación

Observación particular 4ª.-

O CES propón a seguinte redacción para o artigo 7 do Anteproxecto de Lei:

1. Os funcionarios terán dereito a disfrutar durante cada ano completo de servicio activo, unha vacación retribuída de un mes natural ou de 22 días hábiles anuais, ou os días que en proporción lles correspondan se o tempo de servicio foi menor.

2. Así mesmo terán dereito a un día hábil adicional ó cumprir quince anos de servicio, engadíndose un día hábil o cumprir os vinte, vintecinco e trinta anos de servicio, respectivamente, ata un total de 26 días hábiles por ano natural, non se considerarán días hábiles os sábados, sen prexuízo das adaptacións que se establezan para os horarios especiais.

O CES propón engadir a este artigo, un novo apartado 3, coa seguinte redacción: “3. O previsto nos apartados anteriores terá carácter de mínimo para todo o persoal dependente de todas as Administracións Públicas de Galicia”, pasando o apartado 3 deste artigo do anteproxecto a ter o número 4.

Xustifícase esta observación en que a duración mínima das vacacións anuais debe establecerse pola norma que corresponda na lexislación interna de cada Estado para todos e cada un dos sectores de actividade, en desenvolvemento do Convenio 132 da OIT (Ratificado polo Estado español en 1972). Para o ámbito da función pública estatal, esa regulación mínima ven recollida no artigo 68 da Lei de Funcionarios Civís do Estado, que na modificación operada pola lei 53/2002, de Medidas Fiscais, Administrativas e da Orde Social, estableceu as vacacións anuais nos mesmos termos que agora se inclúen neste anteproxecto.

Debe considerarse por tanto que esta regulación ten carácter de vacacións mínimas para todo o persoal de todas as Administracións Públicas de Galicia, e parece oportuno incluír esta referencia expresa na norma, a fin de evitar conflictos interpretativos sobre o seu ámbito de aplicación.


Artigo 8.-

Non se introduce a modificación

Observación particular 5º.-

A coñecida como “Lei de Igualdade”, aprobada recentemente polo Parlamento Galego, crea un denominado Permiso de Paternidade de oito días de duración, que poderá utilizar nas condicións pertinentes o persoal ó servicio da Administración Autonómica.

O CES considera que, dada a modificación que se pretende operar na Lei Galega da Función Pública, incorporando aspectos xa incluídos na Lei Estatal desde hai un ano, se inclúa na mesma o Permiso de Paternidade nos mesmos termos que recolle a “Lei de Igualdade”, para a extensión desta medida de conciliación da vida laboral e familiar, ó persoal ó servicio de outras administracións públicas en Galicia.

Artigo 9.-

Non se introduce a modificación

Observación particular 6ª.-

 A Disposición Adicional primeira establece o dereito a percibir unha prestación por fillo menor a cargo.

O CES valora positivamente o contido desta Disposición Adicional, que supón un cambio de filosofía no apoio á familia, como se recomendou no Dictame 1/02 sobre o anteproxecto de Lei de medidas de réxime fiscal e administrativo 2002, co Informe-opinión sobre o Plan de Revitalización Demográfica  de Galicia,  así co cambio na redacción, recomendado no Dictame 6/02, en aras de flexibiliza-la mesma para poder integrar dentro da prestación a todas aquelas persoas que tivesen a cargo menores de tres anos. 

O CES entende que, aínda sendo positiva a proposta descrita, debería facerse un esforzo maior no importe da prestación monetaria, xa que a proposta considérase insuficiente e debería graduarse en función da renda dos beneficiarios.


Disposición Adicional 1ª.-

Non se introduce a modificación

